
АКТИВНОСТИ НА ИНСТИТУТ АУДИОВИЗУЕЛНИ СТУДИИ И ДИГИТАЛНА ЗАШТИТА ПРИ 
ИНТЕРНАЦИОНАЛНИОТ УНИВЕРЗИТЕТ  ЕУРОПА ПРИМА - СКППЈЕ 

 

Јуни, 2015 

БАЛКАНОТ МОСТ ЗА КУЛТУРНО ЗБЛИЖУВАЊЕ   

Реномираниот фестивал SEE in Berlin се одржа од 10 до 13 јуни и домаќин беше еден од 
најстарите универзитети во Европа, „Хумболт“ во главниот град на Германија.  

Актерот и музичар Раде Шербеџија  со перформанс  во организација на Институтот за 
аудиовизуелни уметности, при Универзитетот за аудиовизуелни уметности од Скопје, 
беше прогласен за актер на Југоисточна Европа за 2015 година. Одлуката за тоа во чии 
раце ќе отиде ова ценето признание ја донесоа врвни интелектуалци од културната елита 
на Европа, истакнати личности од областа на филмот во Германија и Франција, а член  на 
комисијата беше и амбасадорот и писател Јордан Плевнеш, ректор на Универзитетот за 
аудиовизуелни уметности. Уметничката аудиовизуелна презентација на отворањето на 
Фестивалот подтврди дека Југоисточна Европа, а во тој контекст и Балканот, може многу 
да понуди и веќе нуди на полето на уметноста и меѓусебното разбирање преку културната 
соработка. 

 

 

 

Јули, 2015 

ПРОЕКТОТ SEE IP ART TV ПРЕТСТАВЕН ВО ВИЕНА 

Ректорот на Универзитетот за аудиовизуелни уметности, Г-динот Јордан Плевнеш 
на Граѓанскиот форум на Самитот на Западен Балкан во Виена го презентираше 
проектот “Аудиовизуелните мостови на Југоисточна Европа” преку искуствата на 
Фестивалот на Југоисточна Европа во Париз (SEE a Paris) и Берлин (SЕE in Berlin). Покрај тоа 
беше презентиран и двегодишниот научно истражувачки проект SEE IP ART TV, во кој се 
вклучени поголем број на професори од Универзитетот за аудиовизуелни уметности и 
експерти од Европа и  Балканот, во организација на Институтотот за аудиовизуелни 
уметности на првата приватна високошколска инстируција од вакво тип во Југоисточна 
Европа. 
SEE IP ART TV е замислена како телевизија која би се емитувала на интернет и би ги 



поврзувала културните и образовните системи на Балканот и земјите на Југо-Источна 
Европа. Проектот предизвика жив интерес помеѓу учесниците на овој собир кој ја трасира 
иднината на европската интеграција на балканските земји, а Универзитетот за 
аудиовизуелни уметности беше посочен како  еден  од главните подвижници на 
европеизацијата на Балканот.  

 

Ноември, 2015 

ЖЕНСКИТЕ ПРАВА И АУДИОВИЗУЕЛНИТЕ УМЕТНОСТИ 

Во оргнизација на Институтотот за аудиовизуелни уметности се одржа симпозиум 
на тема: “Женските права низ призмата на аудиовизуелните уметности во 
Југоисточна Европа”. 

 

Во рамките на симпозиумот беа одражни и проекција на документарниот филм “Цената 
на сексот”, во  режија на Мими Чакарова, Бугарија, работилница со Весна Дамчевска, 
новинар во „Нова Македонија“: “Од собата до Холивуд – Сликата на жената уметник во 
биографскиот филм”, проекција на документарниот филм „Кисмет”, режија Нина Мариа 
Паскалиду,  работилница со Марија Џиџева,: “Женското филмско писмо во Југо-Источна 
Европа” со проекција на документарниот филм  “Барајќи си ја среќата”, на режисерката 
Џиџева. 

 



2016 ГОДИНА 

Јули, 2016 

ЈОН КАРАМИТРУ – АКТЕР НА ЕВРОПА 2016 

Во амфитеатарот во Ресен, свечено беше отворено годинешниот 14-ти по ред 
Интернационален театраски фестивал „Актерот на Европа“, а добитник на наградата 
„Актерот на Европа 2016“ е светски познатиот  и признати актер и режисер од Романија – 
Јон Карамитру, Тој беше и министер за култура  на Романија оду 1996 до 2000 година. За 
својата работа во воспоставувањето на британско-романските културни врски, Карамитру 
беше именуван Офицер на Редот на Британската Империја. Во 1997 година, 
Министерството за култура на Франција му ја додели титулата на Chevalier des Arts et des 
Lettres. 

 

 Јон Карамитру беше прогласен и за почесен доктор на Универзитетот за 
аудиовизуелни уметности  од Скопје,. Свечената процесија на овој чин ја реализираше 
Институтотот за аудиовизуелни уметности апострофирајќи ги неговите улоги во 
повеќе од 30 филмови. Исто така, Јон Карамитру, заедно со македонскиет актери 
Ѓорѓи Јолевски, Владимир Талевски и Дејан Лилиќ одржа театарска работилница со 
студенти од Универзитетот за аудиовизуелни уметности на тема „Јас, Хамлет“. 

  

Наградите „Клучевите на Преспа“, им беа доделени на истакнатите личности од научната 
и образовната сфера, академик Владо Матевски од Македонија и д-р Андраж Чарни од 
Словенија. 

Во рамките на програмата на фестивалот  беа прикажани шест претстави од Македонија, 
Црна Гора, Србија, Бугарија и Франција. 

 

 

Во орагнизација на Институтот за сценски уметности и Институтотот за 
аудиовизуелни уметности на Свечено отворање на фестивалот Актерот на Европа 
2016“ со импресивен перформанс  беше одначено прогласувањето на Јон Карамитру за 
Актер на Европа и Доктор Honoris Causa на Универзитетот за аудиовизуелни 
уметности од Скопје. Во таа пригода беше прикажан специјално подготвениот филм 
за Јон Карамитру. 



Атрактивната уметничка изведба беше збогатена со беседа на Жорж Бани – 
професор на Сорбона и претседател на Интернационалната Асоцијација на 
театеарски критичари (AICT) и беседа на Јордан Плевнеш, основач на фестивалот   по 
што следуваше врачувањето на наградите „Клучевите на Преспа 2016“ на Д-р Андраж 
Чарни од Словенија и на академик Владо Матевски – Македонија. Перформансот беше 
крунисан со настапот на тројца елитни актери на трите јазици на езерото: Мето 
Јовановски, Македонија Димитри Оргоцка, Албанија и Криса Јоаниду, Грција. 

 

 

Септември, 2017 

ПРЕДАВАЊЕ НА ПРОФЕСОРОТ ДАЛМЕИДА ОД СОРБОНА НА ТЕМА „ПРОПАГАНДА И 
МАНИПУЛАЦИЈА – НЕКОГАШ И СЕГА“ 

 

По повод десетгодишниот јубилеј на Универзитетот за аудиовизуелни уметности, 
Европска Филмска, Театарска и Танцова Академија – Скопје на 18 септември, во 11:30 
часот, во орагнизација на Институтотот за аудиовизуелни уметности во салата на 
Кинотека на Македонија, професорот на Сорбона Фабрис Далмеида одржа инаугурално 
предавање со кое  го одбележи почетокот на академската година, на тема „Светската 
пропаганда и манипулација – Некогаш и Сега“.  

Фабрис Далмеида е еден од најбрилијантните интелектуалци на европскиот и светскиот 
простор, чиишто дела „Историја на светската пропаганда“, „Медиумите и 
глобализацијата“, „Историја на француските медиуми“, „Монденскиот живот за време на 
Нацизмот“, „Изворите на нечовечкото во модерната историја“, се објавени на повеќе 
светски јазици, а самиот тој е автор на исклучително храбри истражувања, кои постигнале 
голем успех на најгледаните телевизиски мрежи. 

Покрај неговата универзитетска кариера, тој е долгогодишен директор на Институтот за 
историја на сегашноста и автор на бестселерот „Кратка историја на XXI век“. Носител е на 
бројни интернационални признанија, а непосредно пред неговото предавање, ректорот 
Јордан Плевнеш го прогласи за Почесен професор на Универзитетот за аудиовизуелни 
уметности.    

 

Април, 2018 



Филмска работилница на Универзитетот за аудииовизуелни уметности - Како се пишува, 
режира и продуцира прв игран филм 

На 23.04.2018 година, со почеток во 13:00 часот, во големата аула на Универзитетот за 
аудиовизуелни уметности, Европска Филмска, Театраска и Танцива Академија – Скопје, во 
организација на Институтотот за аудиовизуелни уметности се одржа филмска 
работилница насловена „Како се пишува, режира и продуцира прв игран филм “. 
Работилницата која воедно е дел и од програмата на Скопскиот филмски фестивал, ќе ја 
водат Леа Мисиус и Кристоф Режин, филмски режисери од Франција. 

Откако режираа неколку кратки филмови, Леа Мисиус и Кристоф Режин во 2017 ги 
претставија своите први играни филмови пред публиката. „Ава“ на Леа Мисиус ја имаше 
својата премиера на Канскиот филмски фестивал, додека „Скришно“ на Кристоф Режин 
беше прикажан на Филмскиот фестивал „Ле арк“, еден од најпрестижните филмски 
фестивали посветен на европскиот филм. 

Освен што режираат филмови, Леа и Кристоф пишуваат и за други режисери. На оваа 
работилница, тие зборуваа за тоа како се развива процесот на пишување и режирање кога 
се минува од краток кон долгометражен игран филм; како пишувањето за други може да 
го смени начинот на кој ја раскажувате приказната; како да ги потенцирате квалитетите на 
вашето сценарио кога му го претставувате на продуцент. Фани Ивоне, продуцент на „Ава“, 
учествуваше на работилницата и зборуваше за начинот на давање финансиска и 
уметничка поддршка на млади режисери кои минуваат од режирање на кратки кон 
долгометражни играни филмови.  

 

 

Јуни, 2018   

МЛАДА ЕВРОПА НА БАЛКАНОТ 

Музички, филмски и театарски остварувања од млади творци од сите земји кандидати за 
влез во ЕУ – Македонија, Србија, Албанија, Косово, Црна Гора и Босна и Херцеговина беа 
претставени денеска на културно-уметничкиот настан „Млада Европа на Балканот“. 

Настанот го организираа Институтот за сценски уметности и Институтотот за 
аудиовизуелни уметности на Универзитетот за аудиовизуелни уметности-ЕФТА  се 
одржи во Македонски железници-Инфраструктура  кој ќе прерасне во Креативен центар 
за аудиовизуелни уметности. 



Повод за настанот е и објавувањето на специјалното издание на книгата „Европа наш 
заеднички дом“ од Жан Моне, еден од основачите на Европската Унија. 

 

 

Октомври, 2018 

МЕЃУНАРОДНА НАГРАДА ЗА ПРОФ. ТРЕНЧОВСКИ 

Филмот „Златна петорка“ во режија на Горан Тренчовски, професор на Универзитетот за 
аудиовизуелни уметности  ја доби наградата за најдобар странски филм на реномираниот 
филмски фестивал во Велс – Cardiff International Film Festival, во конкуренција од над 2000 
апликанти. Со над 30 фестивали и 11 награди, овој филм е еден од најуспешните 
македонски филмови во последната деценија. 

Филмот веќе трета сезона патува по фестивали и досега е прикажан на сите континенти а 
го виделе над 80.000 гледачи. 

Во филмот улогите ги толкуваат актерите: Славко Штимац, Јана Стојановска, Љупка 
Џундева, Игор Ангелов, Петар Арсовски, Васил Михаил, Ненад Милосављевиќ, Билјана 
Таневски, Дине Дрваров, Стојан Велков, Александар Ристоски, Влатко Илиевски, Григор 
Јовановски, Игор Тодоров, Виктор Јакимовски и др. Продуцент е Дејан Милошевски 
(„Револушн“ – Скопје). 

 

09, 2018 

Во организација Институтот за сценски уметности и Институтотот за 
аудиовизуелни уметности на ЕФТА, во Кинотеката на Македонија настапи турскиот 
музичар Кудси Ергунер – амбасадор на мирот на УНЕСКО, кој четири децении живее во 
Париз. Со свечена беседа на ректорот Јордан Плевнеш, Ергунер  беше прогласен за 
почесен доктор . Беше доделена и наградата „Љубе Цветановски“ која Универзитетот ја 
доделува за најдобар креативен документарен филм. Добитник на наградата е младиот 
автор Илија Цветковски за филмот „Со  

љубов“ (Avec L’Amour)  

 

НАГРАДА ЗА ИНОВАТИВНОСТ ЗА ПРОФ. ЈАНИ БОЈАЏИ ВО МОНТРЕАЛ 



,,Ругање со Исус“ дебито на македонскиот режисер Јани Бојаџи, доцент на на 
Универзитетот за аудиовизуелни уметности од Скопје, доби награда за иновативност на 
Филмскиот фестивал во Монтреал, Канада. На 42. издание на фестивалот, кој се 
одржуваше од 23 август до 3 септември, победи унгарскиот филм „Куртиз“ на Тамас Иван 
Тополанзски  

 

ПОВЕЛБА „БАЛКАНОТ – СРЦЕТО НА ЕВРОПА“  
 Стојан Андов (Македонија), Ставрос Ѕимас (Грција) и Кујтим Чашку (Албанија) се 
прогласени за добитниците на Големата Повелба „Балканот – Срцето на Европа“ со 
хепениг во ораганизација на Институтот за сценски уметности и Институтотот за 
аудиовизуелни уметности на Умиверзитетот за аудиовизуелни уметност од Скопје 
во Сарајот во Ресен. 
 

Јуни, 2019 

ЕКСКЛУЗИВНА МЕЃУНАРОДНА КОНФЕРЕНЦИЈА ЗА ДИГИТАЛНИТЕ МЕДИУМИ  И ВИСОКОТО 
ОБРАЗОВАНИЕ 

Во организација на Институтотот за аудиовизуелни уметности на Универзитетот за 
аудиовизуелни уметности од Скопје, на 14, 15 и 16 јуни 2019 година, се одржа екслузивна 
меѓународна конференција посветена на дигиталните медиуми и високото образование, 
под наслов: „4Д – Дигитално општество, дигитална безбедност, дигитални медиуми, 
дигитална иднина“. 

Главен гостин на конференцијата беше еден од најголемите експерти за дигитално 
општество на глобален план, Ерол Саутерс, претседател на меѓународната програма 
“CREATE”, од Универзитетот на Јужна Калифорнија од Лос Анѓелес. Покрај него учесници 
на конференцијата беа: Фабрис Далмеида од Сорбона, Париз, Диого Лусена од 
Универзитетот од Лисабон, како и голем број други експерти од универзитетите од 
Љубљана, Белград, Травник, Приштина итн. 
Конференцијата започна на 14 јуни, во 19:30 часот, во салата на Кинотека на Македонија, 
каде што во чест на гостите беше прикажан филмот „Манаки, приказна во слики“ од 
Роберт Јанкулоски, кој беше прогласен за најдобар документарен филм на Фестивалот на 
Југоисточна Европа во Париз.    

Вториот ден започна со прогласување за Doctor Honoris Causa на Ив Гијмо, основачот и 
претседател на една од најголемите светски компании за видео игри, Ubisoft, а потоа 
следуваа петнаесеттина излагања на станските и домашните учесници. 



 

08.2018 

Тркалезна маса – Вештачката интелегенција и уметничкото право 

Во просториите на Универзитетот за  аудиовизуелни уметности,,Европска Филмска 
Театарска и Танцова Академија, во организација на Институтотот за аудиовизуелни 
уметности се одржа тркалезна маса на тема "Вештачка интелигенција и уметничко право", 
во соработка со  Медитеранскиот центар за човекови права од Реџио Калабрија, Италија. 
Предавањето го одржа професор Анџело Фераро, директор на центарот и продекан за 
Еразмус. Настанот го отвори Ректорот Јордан Плевнеш, а на работилницата учествуваа 
проф.д-р Атанас Козарев, Претседател на Асоцијацијата за корпоративна безбедност, 
Весна Попоска, генерален секретар на Интенационалниот универзитет Визион, како и 
претставници на академската заедница од земјата и од странство. Овој академски настан 
беше искористен и како можност за развој на идеи за идна академска соработка помеѓу 
двете институции. 

 

 

09.2019 

Од 16 до 21 септември, во Тирана се одржува 14-то издание на  Интернационалниот 
филмски фестивал на човековите права, на којшто, меѓу бројните значајни учесници од 
регионот и од Европа,  со претставници на Институтот за аудиовизуелни ументости и како 
почесен гостин  Ректорот на Универзитетот за аудиовизуелни уметности ЕФТА од Скопје, 
Јордан Плевнеш. Овој настан е во организација на Академијата за филм и мултимедија 
Маруби од Тирана, со која што Универзитетот за аудиовизуелни уметности веќе има 
воспоставено соработка на академски план.  

Во таа насока, со директорот на Академијата Маруби, Кујтим Чашку, инаку познат 
албански филмски режисер, сценарист и продуцент, добитник на бројни меѓународни 
признанија, меѓу кои и Големата повелба  „Балканот – Срцето на Европа“, на 
овогодинешниот Интернационален театарски фестивал Актерот на Европа, беше 
договорено да се интезивира и продлабочи оваа соработка, преку размена на искуства и 
развој на заеднички проект: „Млада балканска синеастичка Европа“. 

Меѓу другото, на овој настан посебно внимание предизвика и презентацијата на 
монографијата посветена на браќата Манаки, од Роберт Јанкулоски, декан на Факултетот 
за филмски уметности.  



 

 

02.2021 

КОМЕМОРАТИВНА СЕДНИЦА НА ИУ ЕУРОПА ПРИМА ПОСВЕТЕНА НА ЖАН-КЛОД КАРИЕР 

По повод смртта на познатиот француски актер и сценарист, Жан-Клод Кариер на 8 
Февруари 2021 година, по иницијатива на Институот за аудиовизуелни студии и  
дигитална заштита, на Интернационалниот универзитет Еуропа Прима се одржа 
комеморативна седница. 

Жан-Клод Кариер (1931 -2021), добитник на почесната титула Doctor Honoris Causa на 
универзитетот во 2011 година, меѓудругото беше познат како еден од најблиските 
соработници на Луис Буњуел и претседател на Ла Фемис (La Fémis), француската државна 
филмска школа. На 23 години ја започнува својата кариера како романописец,  а потоа се 
запознава со Жак Тати, кој го убедува да пишува кратки романи засновани на неговите 
филмови. Преку Тати го запознава Пјер Ете, со кого пишува сценарија за неколку 
филмови, вклучувајќи го и „Среќна годишнина“ (Heureux Anniversaire), кој освојува Оскар 
за најдобар краток филм. Неговата деветнаесетгодишна соработка со Буњуел започна со 
филмот „Дневникот на собарката“ (1964), за кого го пишува сценариото со Буњуел и ја 
толкува улогата на селскиот свештеник. Кариер и Буњуел соработуваат на сценаријата на 
скоро сите негови подоцнежни филмови, вклучувајќи ги „Убавицата на денот“ (1967), 
„Дискретниот шарм на буржоазијата“ (1972), „Фантомот на слободата“ (1974), „Тој мрачен 
предмет на желбите“ (1977) и „Млечниот пат“ (1969). Ги напиша и сценарија за „Лименот 
добош“ (1979), „Дантон“ (1983), „Враќањето на Мартин Гере“ (1982), „Последната слика“ 
(1986), „Неиздржливата леснотија на постоењето“ (1988), „Валмон“ (1989) (заедно со 
Милош Форман), „Сирано де Бержерак“ (1990), „Раѓање“ (2004) и „Духовите на Гоја“ 
(2006), а  заедно со режисерот Нагиса Ошима го пишува сценариото за  „Макс, Мон Амур“ 
(1986). Соработува и со Питер Брук на деветчасовната сценска постановка на индискиот еп 
„Махабхарата“, како и на неговата петчасовна филмска верзија. Неговата работа во 
телевизијата ја одбележува серијата „Авантурите на Робизон Крусо“ (Les aventures de 
Robinson Crusoë, 1964), француско-германска копродукција, која дожувува голема 
популарност во многу земји. 

Кај нас ќе остане најмногу запаметен по главната улога во македонско-францускиот филм 
„Тајната книга“ (2006), по сценарио на Јордан Плевнеш и Љубе Цветановски, во режија на 
Владо Цветановски. 

 



 

10.2021 

 

МАСТЕР-КЛАС НА ПРОФ. ПАСКАЛ ГАЛОА НА УНИВЕРЗИТЕТОТ ЕУРОПА ПРИМА 

Познатиот француски диригент, којшто е на врвот на европската и светската музичка 
сцена, во организација на  Паскал Галоа – Директор на Конзерваториумот Моцарт во 
Париз, Институтот аудиовизуелни студии и дигитална заштита одржа мастер-клас  при 
Интернационалниот универзитет Еуропа Прима, во кој ги сподели неговите искуства во 
соработката со врвните светски композитори, додека на 14 октомври, во Филхармонијата 
на Р.С. Македонија, под негова диригентска палка се одржа концертот „Музика за 18 
музичари“ од Стив Рајх. 

Како што е познато, соработката на Паскал Галоа со ИУ Еуропа Прима, започна уште 
минатата година, со меѓународниот оперски проект International Music Revolution, за кого 
музиката ја пишува познатиот македонски композитор од Лондон, Панде Шахов, а 
либретото го напиша Јордан Плевнеш. 

Во програмата на овогодишното издание на Охридско лето беа изведени две арии од 
операта, кои предизвикаа голем интерес кај публиката.  

Се предвидува светската премиера на операта International Music Revolution  да биде 
изведена на Охридско лето 2022, а премиерата во Франција е предвидена за есента 
наредната година, на фестивалот Les Musicales de Quiberon во Киберон, Бретања. 

09.2022 

Интернационалниот универзитет „Еуропа Прима“ – Скопје, односно Институтот 
аудиовизуелни студии и дигитална заштита и Друштвото за истражување и развој 
Сефиданис ДООЕЛ Охрид, претставувано од проф. д-р Анис Сефиданоски, потпишаа 
Меморандум за соработка. 

Целта на соработката беше воспоставување платформа за истражувачки, академски и 
образовни активности во областа на експоненцијалните технологии. Според договорот, 
двете институции ќе воспостават размена на искуства, организирање на практична 
настава за студенти, стипендиски програми, заеднички научно-истражувачки проекти, 
како и хуманитарни настани. 



Договорен беше и редовен трансфер на образовни материјали, како брошури и 
литература, за користење од страна на наставниот и научниот кадар, како и студентите. 
Меѓу другите обврски, предвидено е и разменување на академски кадар, организирање 
семинари и конференции, и активно учество во европски образовни програми. 

Меморандумот беше склучен за период од пет години, со можност за раскинување и 
ревизија според утврдените процедури. 

 

 

10.2022 

 

Легендарна личност во српската и балканската кинематографија, Драган Бјелогрлиќ, на 5 
Октомври гостувашњ на првиот академски час организиран на Интернационалниот 
Универзитет Еуропа Прима -Скопје од Институтот за аудиовизуелни студии и дигитална 
заштита со едниствена академска програма во регионот, којашто ги опфаќа сите професии 
од аудиовизуелната дејност. 

На Бјелогрлик му биде врачена високата награда Еуропа Прима 2022 , која му беше 
доделена во јуни, на Филмскиот фестивал на Југоисточна Европа што се одржа во Париз, 
Берлин и Вашингтон, во организација на универзитетот, во соработка со INALCO Paris-Cite-
Sorbonne, Универзитетот Хумболт во Берлин и Американскиот универзитет од Вашингтон. 
За време на доделувањето на наградите на сите три фестивали ексклузивно беше 
прикажан неговиот филм „Тома“ кој постигна рекорден број гледачи. 

Академската свеченост се одржа во Кинотеката на Македонија.  

 

 

11.2022 

 

Во организација на Институтот аудиовизуелни студии и дигитална заштита при 
Интернационалниот универзитет ЕУРОПА ПРИМА се организира работна средба со 
раководителите на СТП КАПИТАЛ ПАРТНЕРС ХОЛДИНГС  Скопје, компанијата која ќе го 
гради Технолошкиот парк Скопје (СТП), при што се согледуваат можностите за 



изготвување на Меморандум за меѓусебна соработка. Аудиовизуелните и сценските 
уметности, низ призмата на современите дигитални технологии,  кои се предмет на 
изучување на ИУ ЕУРОПА ПРИМА, со овој меморандум ќе добијат меѓународна 
афирмација преку партнерства со светски реномирани универзитети, во рамките на 
Едукативниот центар на СТП.  

    Академскиот центар, заедно со останатите содржини на СТП, се планира да започне со 
реализација веднаш по доделувањето на статус на стратешка инвестиција за овој проект 
од страна на Владата. 

Со оглед на тоа што овој проект е од огромно значење, не само за Македонија, туку и за 
целиот регион, многу млади кои се едуцираат во овие домени, со нетрпение го очекуваат 
почетокот на изградбата на СТП, која предвидува вработуваање на над 800 кадри, кои и 
сега како и во минатите години биле принудени да ги бараат своите ангажмани во Европа 
и пошироко. 

Специјална гостинка на настанот беше познатата пијанистка и директор на Арт-Линк од 
Белград Јованка Вишекруна, член на бордот на Stone Bridge Studios, музичките студиа на 
STP CPH, која воедно ја организираше и турнејата на Малкович низ регионот. 

Интернационалниот универзитет ЕУРОПА ПРИМА, по отпочувањето со реализација на овој 
капитален проект, во плејадата на личности кои претставуваат легенди во светот на 
аудиовизуелните уметности, како што се Шарл Азнавур, Роберт Вилсон, Маноел Де 
Оливеира, Јиржи Мензел итн, ќе го прогласи и Џон Малкович за Doctor Honoris Casua, со 
организација на ретроспектива на неговите филмови. 

Потпишувањето на мемеорандумот се одржа на 29.11.2022г.,со прогодна свеченост во 
кино салата на Кинотека на РС Македонија, со почеток во 13:30 часот. Пригодни 
поздравни говори одржаа потписниците, Иван Видаковиќ од СТП Капитал партнерс и 
Јордан Плевнеш од ИУ Еуропа Прима. 

01.2022 

Институтот за дигитална заштита и аудиовизуелни студии го најавува почетокот на нов 
клучен проект фокусиран на дигитализација и долгорочно архивирање на аудио записи. 

Цел на проектот: Да се обезбеди заштита на вредното аудио наследство, кое е подложно 
на физичко пропаѓање поради стареењето на носачите (ленти, касети, плочи). Со 
преземање на превентивни и конзерваторски мерки, Институтот ќе создаде дигитална 
база на податоци со висока резолуција (High-Resolution), достапна за истражување и 
едукација. 



Оваа активност е директен одговор на стратешката цел за Дигитална трансформација на 
архивирањето и ќе придонесе за: 

• Конзервација: Спасување на загрозени аудио материјали. 
• Достапност: Креирање стандардизирани метаподатоци за лесно пребарување и 

користење. 
• Едукација: Овозможување пристап до автентични аудио извори за академската 

заедница. 

Проектот ќе вклучи напредна опрема и експертски кадар за дигитална реставрација и ќе 
се реализира во соработка со националните институции кои поседуваат аудио фондови. 

 

03.2023 

Во 2023 година, Интернационалниот универзитет „Еуропа Прима“ – Скопје по иницијатива 
на Институтот за аудиовизуелни студии и дигитална заштита, го прогласи Џон Малкович 
за Doctor Honoris Causa. Овој чекор беше извршен како признание за неговиот 
извонреден придонес кон филмската уметност и глобалната културна сцена. Со ова 
признание, Универзитетот ја истакна уметничката визија на Малкович и неговата 
инспиративна кариера, која може да послужи како пример и мотивација за студентите во 
академската заедница. 

 

05.2023 

На 22 мај 2023 година во Скопје беше потпишан Меморандум за соработка помеѓу 
Министерството за внатрешни работи и Интернационалниот универзитет „Еуропа Прима“ 
– Скопје, односно неговиот Институт за аудиовизуелни студии и дигитална заштита (бр. 
131-58253/1). 

Овој меморандум е во согласност со Националната стратегија за сајбер безбедност на 
Република Северна Македонија (2018–2023) и предвидува конкретни заеднички 
активности со цел едукација, превенција и заштита во дигиталниот простор. 

Во рамките на соработката, беше договорено: 



• реализација на тримесечни обуки за различни целни групи (млади, 
административни службеници, вработени во државна управа и јавни институции) 
во периодот 2023–2024 година; 

• подготовка на студиска програма за дигитална безбедност, која би овозможила 
акредитација во иднина; 

• организирање на тематски конференции, трибини, работилници и експертски 
средби, заедно со домашни и меѓународни експерти; 

• посебни трибини и обуки за службеници од Министерствата за внатрешни работи 
и одбрана, под водство на признати стручњаци во областа на дигиталната 
безбедност. 

Министерството за внатрешни работи и Универзитетот се обврзаа да ги координираат 
овие активности според утврден план, кој ќе биде одобрен и финансиран од Владата. 
Универзитетот, од своја страна, ќе ја прилагодува динамиката, содржината и форматот на 
курсевите во консултација со Министерството, а фокусот ќе биде ставен на превенција, 
лична дигитална безбедност и ризици како лажни лични карти, банкарски картички и 
други дигитални закани. 

Со оваа соработка се очекува да се зајакнат капацитетите за дигитална заштита кај 
граѓаните и институциите и да се промовира свесност и одговорност во дигиталниот 
простор. 

 

06.2023 

Кшиштоф Зануси – Почесен доктор на Универзитетот Еуропа Прима 

 

За време на одржувањето на Филозофскиот филмски фестивал, во соработк а со Институт 
за аудиовизуелни студии и дигитална заштита, големото име на полската и светската 
кинематографија Кшиштоф Зануси беше прогласен за почесен доктор (Doctor Honoris 
Causa) на Интернационалниот универзитет Еуропа Прима – Скопје. Претседателот на 
универзтетот Јордан Плевнеш, во својата пригодна беседа го истакна фактот дека кон 
плејадата на светски имиња во областа на филмската и театарската уметност, коко што се 
Маноел Де Оливеира, Клод Лелуш, Роберт Вилсон, Јиржи Менцел и други, вледува и 
бесмтрното дело на Кшиштоф Зануси, којшто со својот исклучитлен филмски и театарски 
опус се издигнува на врвот на европската и светската култура.  



На академската церемонија организирана во негова чест, пред голем број на професори, 
студенти и почитувачи на неговото дело, свечено обраќање имаше реципиентот Кшиштоф 
Зануси, којшто направи една духовна и уметничка хронологија на својата творечка 
дејност, низ историски, политички и естетски трансферзали кои оставија неизбришливи 
траги, не само во Европа и САД, туку и во светски рамки. 

Признанието Doctor Honoris Causa, што ИУ Еуропа Прима му го додели, 14-то по ред, 
бидејќи предходно тој ја има понесено истата титула на 13 други универзитети во Европа 
и светот. 

 

 

 

05.2024 

Прогласување на Крис Павловски за Doctor Honoris Causa 

На 17 мај 2024 година, Интернационалниот универзитет „Еуропа Прима“ – Скопје, по 
иницијатива на Институтот за аудиовизуелни студии и дигитална заштита го прогласи Крис 
Павловски за почесен доктор (Doctor Honoris Causa) во областа на дигиталната 
комуникација.  

Павловски е основач и извршен директор на платформата Rumble, и има над две децении 
искуство во онлајн маркетингот и дигиталните медиуми. Тој ја основал компанијата 
Cosmic Development, која работи глобално со тимови во Европа и Северна Америка, а 
истовремено вложува и во развој на дигитални вредности и слобода на искажување.  

Со ова признание, Универзитетот „Еуропа Прима“ ја награди неговата визија и 
остварувањата во дигиталната сфера, како и придонесот кој го има кон развојот на 
платформи за слободна размена на мисли и информации. 

 

 

 

05 2025 



Предавање на гости – професори од Португалија на тема „Користење на вештачка 
интелигенција во аудиовизуелните уметности“    

Со големо задоволство ги пречекавме нашите колеги од Португалија, Beril Marques, 
Marílio Cardoso и Rosa Reis од ISEP (Instituto Superior de Engenharia do Porto), кои преку 
инспиративно предавање ни понудија нови перспективи за тоа како вештачката 
интелигенција ја трансформира аудиовизуелната уметност. 

Настанот беше одлична можност за студентите и професорите да научат повеќе за 
современите практики. 

 

 

07.2025 

На 18 јули, Министерот за дигитална транформација Стефан Андоновски во Владата на 
Република Македонија го прими Претседателот на Интернационалниот универзитет 
Еуропа Прима, Јордан Плевнеш, со кого имаше плодотворен разговор за вклучувањето на 
академските кадри од универзитетот од Институт за аудиовизуелни студии и дигитална 
заштита во областа на дигиталните и аудиовизуелните студии во подготовките за Самитот 
на земјите од Западен Балкан, на 1 и 2 октомври во Скопје. 
 
Со оглед на дведецинското искуство на ИУ Еуропа Прима во глобалните студии за 
дигитализација и соработката со врвни институции од Европа и САД, Министерот 
Андоновски ја поддржа доследната активност на универзитетот со Фестивалот на 
Југоисточна Европа Париз-Берлин-Вашингтон во обединувањето и европеизацијата на 
Балканот. 

 

09.2025 

Институтот ја заврши фазата на дигитализација за проектот „Наследството на светлината“ 

Институтот за дигитална заштита и аудиовизуелни студии успешно ја реализираше фазата 
на дигитализација на фрески во рамките на подготовките за изложбата „Наследството на 
светлината“. 



Во текот на оваа активност, експертските тимови на Институтот, користејќи 
специјализирана опрема, извршија: 

• Високорезолуционо скенирање: Беа креирани исклучително детални дигитални 
копии на фрески од Дичо Зограф, обезбедувајќи максимална верност на боите и 
текстурите. 

• Дигитална конзервација: Дигиталните записи беа обработени за да се 
елиминираат визуелните артефакти од оштетувањето на оригиналите, со што се 
овозможи нивно сигурно и долгорочно архивирање. 

• Креирање на интерактивен фонд: Дигитализираните фрески станаа основен 
материјал за развојот на интерактивните панели и мобилната апликација на 
изложбата, со што се постигна целта да се направи наследството подостапно за 
младите. 

Со завршувањето на овој процес, Институтот придонесе за долгорочна заштита на 
културното богатство и ја постави технолошката основа за идната успешна реализација на 
мултимедијалната изложба. 

 

 

10.2025 

Потпишан Меморандум меѓу ИУ Еуропа Прима и Управата за заштита на културното 
наследство 

Институтот за дигитална заштита и аудиовизуелни студии го објавува потпишувањето на 
Меморандумот за соработка со Управата за заштита на културното наследство (УЗКН). 
Овој стратешки договор, потпишан во октомври 2025 година, означува нов чекор во 
зајакнувањето на напорите за дигитална конзервација на национално ниво. 

Соработката, која произлегува од стратешката цел на Институтот за развој на партнерства, 
ќе се фокусира на: 

Размена на експертиза: Заедничко дефинирање на стандарди и методологии за 
дигитализација на културното наследство. 

Заеднички проекти: Аплицирање за национални и европски фондови за заштита на 
загрозени артефакти и записи. 



Обуки: Организација на специјализирани обуки за кадри од УЗКН и сродните институции 
во областа на дигиталното архивирање и медиумските студии. 

Со овој Меморандум, Институтот и УЗКН ги обединуваат своите капацитети за поефикасна 
заштита, конзервација и промоција на богатото културно и аудиовизуелно наследство на 
Република Македонија. 

 

 

10. 2025 

Учеството на проф. Фабрис Далмеида од Сорбона на Дигиталниот самит во Скопје 

Скопје, Октомври 2025 

 

Дигиталниот самит на Западен Балкан (WBDS) 2025, одржан во Скопје, ја потврди својата 
меѓународна тежина со присуството на клучни академски лидери од Европа. 

Еден од најзначајните говорници на Самитот беше Проф. Фабрис Далмеида, 
Потпретседател на престижниот Универзитет Пантеон Асас Сорбона од Париз, кој зеде 
учество на настанот по предлог и организација на ИУ Еуропа Прима и Скопје и Институтот 
за аудиовизуелни студии и дигитална заштита. 

Проф. Далмеида, експерт во областа на медиумите и комуникациите, придонесе во 
дискусиите на Технолошката сцена, фокусирајќи се на: 

Дигитални вештини: Улогата на високото образование во креирањето кадар приспособен 
на потребите на дигиталниот пазар. 

Вештачка интелигенција (АИ): Етичките и регулаторните рамки за примена на АИ во 
општеството и администрацијата. 

Неговото учество го зацврсти мостот помеѓу француската академска експертиза и 
напорите на регионот за забрзување на дигиталната трансформација и хармонизација со 
европските стандарди. Присуството на вакви високи претставници од европската 
академска заедница е клучно за Институтот за дигитална заштита и аудиовизуелни студии 
за проширување на меѓународната соработка и примена на најновите научни сознанија. 

